
Mõõk Kela tuärjjõõzz lie?
Kela vuäitt mäʹhssed tuärjjõõzz jeeʹres jieʹllemvueʹjjin.
Vuäitak vuäǯǯad tuärjjõõzz,
jõs jiõk vueiʹt jååʹtted reâuǥast ouddmiârkkân tõn diõtt,
što tuʹst lie siõm päärna, leäk puõcci leʹbe mättʼtõõđak.
Kela tuärjjõõzz meäʹrtõõlât Lääʹdd lääʹjjest.

Kela tuärjjõõzz lie ouddmiârkkân 

• narodjeältõk, staanjeältõk da jeeʹres tuärjjõõzz oummid,  
kook lie jeältõõǥǥâst

• takai jälstemtuärjjõs
• taalkâskoʹrvvõõzz
• jeeʹres puõccmõʹšše õhttneei tuärjjõõzz
• reâuggmarkkântuärjjõs da vuâđđpeiʹvvteäʹǧǧ
• mättʼtõõđi tuärjjõõzz
• pärnnpiârrji tuärjjõõzz.

Jõs tuʹst lij vuõiggâdvuõtt taalkâskoʹrvvõõzzid
da jeeʹres puõccmõʹšše õhttneei Kela tuärjjõõzzid,
vuäǯǯak Kela-koort.

Ǩii vuäitt vuäǯǯad Kela tuärjjõõzzid?
Vuäitak takainalla vuäǯǯad Kela tuärjjõõzzid,
jõs jälstak põõššjen Lääʹddjânnmest
leʹbe reâuǥak Lääʹddjânnmest da  
tuu päʹlǩǩ lij uuʹccmõsân nuʹtt 800 euʹrred määnpââʹjest.

Čårstõkkân lij, jõs jälstak Lääʹddjânnmest,
leša reâuǥak nuuʹbb Euroopp unioon jânnmest.
Teʹl jiõk takainalla vuäǯǯ Kela tuärjjõõzzid. 

Mii lij põõšši jälstummuš?
Jälstak Lääʹddjânnmest põõššjen,
jõs tuʹst lij tääiʹben väʹlddveärlaž aazzâlm leʹbe domm
da jõs åårak uuʹccmõsân peäʹl ääiʹjstad tääiʹben.

Ko siirdčõõđak Lääʹddjânnma, Kela ärvvtââll,
jälstak-a Lääʹddjânnmest põõššjen.
Ärvvtõõllmest vääʹldet lokku obbvuâkkad.

Tuärjjõõzz vuäǯǯma vaaikte ouddmiârkkân täk ääʹšš: 

• Määccak-a ålggjânnmin mååust Lääʹddjânnma jälsted? 
• Lij-a tuʹst tuâjjsuåppmõš Lääʹddjânnmest reâuggam 

vääras?
• Jäälast-a tuu pieʹllkueiʹmm leʹbe jeeʹres õõldâs  

piâr vuäzzlaž põõššjen Lääʹddjânnmest?

Jõs siirdčõõđak Lääʹddjânnma kõskkpoddsânji,
tuʹst ij takainalla leäkku vuõiggâdvuõtt Kela tuärjjõõzzid.
Ouddmiârkkân staanpäiʹǩǩooccjest
ij leäkku vuõiggâdvuõtt Kela tuärjjõõzzid.

Ko siirdčõõđak ålggjânnmid,
vuõiggâdvuõttad Kela tuärjjõõzzid
tuʹmmeet takainalla tõn vuâđald,
mõõn kuuʹǩǩ ääiǥak leeʹd ålggjânnmin.

Jõs siirdčõõđak ålggjânnmid põõššjen,
tuʹst ij takainalla leäkku vuõiggâdvuõtt Kela tuärjjõõzzid.
Siirdčõõttmõõžž ââʹnet põõššjen,
jõs tuu mieʹrren lij jälsted ålggjânnmin pâʹjjel 6 määnpââʹj.
Âlddsin pukin Euroopp jânnmin
äiʹǧǧ vuäitt kuuitâǥ leeʹd kuuʹǩǩab.

• Australia
• Chile
• Intia
• Israel
• Japaan

• Kanada (da Quebec)
• Ǩiina
• Õhttõõvvâmvääʹld
• Saujj-Korea
• Tâʹvvjânnam.

Koon jânnmest leʹbe koon jânnma siirdčõõđak?
Lââʹssen tuärjjõõzz vuäǯǯma vaaikat tõt,
koon jânnmest siirdčõõđak Lääʹddjânnma
leʹbe koon jânnma siirdčõõđak Lääʹddjânnmest.

Kela tuärjjõõzzid vaaikat tõt, lij-a jânnam
Euroopp unioon (EU) leʹbe Euroopp tällõsvuuʹd (Etv) jânnam,
Sveiʹccjânnam, Jõnn-Britannia leʹbe jânnam,
koivuiʹm Lääʹddjânnmest lij sosiaalstaansuåppmõš.

EU-jânnam lie

• Lääʹddjânnam
• Belgia
• Bulgaria
• Danska
• Eestijânnam
• Espanja
• Franska
• Irlantt
• Italia
• Kreikka
• Kroatia
• Kypros
• Latvia
• Liettua

• Luxemburgg
• Malta
• Nuõrttväʹldd
• Portugal
• Puola
• Romania
• Ruõcc
• Saksslajânnam
• Slovakia
• Slovenia
• Tšekk
• Unkar
• Vueʹllʼjânnam.

Etv-jânnam lie

• Euroopp unioon jânnam
• Islantt
• Liechtensteiʹnn
• Taarrjânnam.

Lääʹddjânnmest lij sosiaalstaansuåppmõš vueʹlnn
looǥǥtõllum jânnmin:

Jõnn-Britannia rätkkji EU:st eeʹjjest 2020.
Looǥǥ lââʹzz ääʹššest (lääddas):
www.kela.fi/brexit

6 7

http://www.kela.fi/brexit


Sosiaalstaansuåppmõšjânnmin siirdčõõtti tuâjjla
Lääʹddjânnmest lie sosiaalstaan kuõskki suåppmõõžž
måtam jânnmivuiʹm.
Ǩiõčč jânnmid seeidast 7.

Jõs puäđak täin jânnmin, tääʹrǩest Kelast,
mäʹhtt suåppmõõžž vaaikte tõõzz,
vuäitak-a vuäǯǯad Kela tuärjjõõzzid.

Vuõlttuum tuâjjla
Vuõlttuum tuâjjla lie oummu,
koid ålggjânnamneǩ tuâjjuʹvddi lij vuõlttääm tuõjju
Lääʹddjânnma.

Siirdčõõđak Lääʹddjânnma EU-jânnmest, Etv-jânnmest,
Sveiʹccjânnmest leʹbe Jõnn-Britanniast
Jõs puäđak vuõlttuum tuâjjliʹžžen täin jânnmin,
kuulak vueʹlǧǧemjânnmad sosiaalstaaʹne.
Vuäǯǯak Lääʹddjânnmest kroota puâccjeʹmmen kaiʹbbjum
hååid seämma hõõʹddin ko jeärraz Lääʹddjânnmest jälsteei
oummu, jõs tuʹst lij euroopplaž puõccihåiddkortt.
Vuäǯǯak koort vueʹlǧǧemjânnmastad.
Vueʹlǧǧemjânnmad veʹrǧǧneǩ oudd tuʹnne A1-tuõđštõõzz tõʹst, 
što tuâjjuʹvddjad lij vuõlttääm tuu Lääʹddjânnma tuõjju.

Siirdčõõđak Lääʹddjânnma jânnmest,
koin Lääʹddjânnmest lij sosiaalstaansuåppmõš
Jõs puäđak vuõlttuum tuâjjliʹžžen jânnmest,
koin Lääʹddjânnmest lij sosiaalstaansuåppmõš,
vuäǯǯak suåppmõõžžâst peäggtum tuärjjõõzzid 
vueʹlǧǧemjânnmest.
Vuäitak vuäǯǯad jeeʹres ko suåppmõõžžâst peäggtum 
tuärjjõõzzid Lääʹddjânnmest,  
jõs leäk siirdčõõttâm tiiʹǩ põõššjen leʹbe  
pälkkad lij uuʹccmõsân nuʹtt 800 euʹrred määnpââʹjest.

Jõs siirdčõõđak  
Lääʹddjânnma
Tuärjjõõzzi määin lie jeeʹresnallšem tõn mieʹldd,  
siirdčõõđak-a Lääʹddjânnma

• tuâjjliʹžžen leʹbe põõrǥâsneʹǩǩen
• vuõlttuum tuâjjliʹžžen
• piârri vuäzzliʹžžen
• mättʼtõõttjen.

Tuâjjliʹžžen leʹbe põõrǥâsneʹǩǩen
Lääʹddjânnma
Vuäitak vuäǯǯad Kela tuärjjõõzzid,
jõs reâuǥak Lääʹddjânnmest.

Teʹl tuʹst ij taarbâž jälsted Lääʹddjânnmest põõššjen.
Tuʹst lij vuõiggâdvuõtt Kela tuärjjõõzzid tõin määnpõõʹjin
ǥu tuu päʹlǩǩ lij uuʹccmõsân nuʹtt 800 euʹrred.

Jõs reâuǥak Lääʹddjânnmest uuʹccmõsân 6 määnpââʹj,
tuʹst lij vuõiggâdvuõtt koid-ne Kela tuärjjõõzzid
3 määnpââʹj ääiʹj mâŋŋa reâuggmõõžž puuttmest.

Jõs tuʹst lij Lääʹddjânnmest dommkåʹdd,
vuäǯǯak hååid õõlmâs tiõrvâsvuõtthuâlast.
Tuu hååidat takainalla
jiijjad kååʹdd tiõrvâsvuõttkõõskõõzzâst.
Jõs puäđak Lääʹddjânnma reâuggad
da tuʹst ij leäkku dommkåʹdd,  
raauk Kela seʹlvvted,
lij-a tuʹst vuõiggâdvuõtt õõlmâs tiõrvâsvuõtthuõllu.

Siirdčõõttâm Lääʹddjânnma Siirdčõõttâm Lääʹddjânnma

Siirdčõõđak Lääʹddjânnma jeeʹres åʹrnn
Jõs puäđak Lääʹddjânnma vuõlttuum tuâjjliʹžžen
jeeʹres åʹrnn ko EU-jânnmest, Etv-jânnmest,
Sveiʹccjânnmest, Jõnn-Britanniast leʹbe
sosiaalstaansuåppmõšjânnmest,
tuu kueʹsǩǩe seämma määin ko jeärrsid Lääʹddjânnma
siirdčõõttâm tuâjjlaid.
Tuʹst lij tâʹl vuõiggâdvuõtt Kela tuärjjõõzzid,
jõs seerdak Lääʹddjânnma põõššinalla leʹbe
jõs päʹlǩǩ lij uuʹccmõsân nuʹt 800 euʹrred määnpââʹjest.

Jeärraz ko tuâjjla
Piârri vuäzzla
Jõs siirdčõõđak Lääʹddjânnma tuâjjla
leʹbe mättʼtõõđi piârri vuäzzliʹžžen,
tuʹst feʹrttai takainalla jälsted Lääʹddjânnmest põõššjen,
što vuäitak vuäǯǯad Kela tuärjjõõzzid.

Jõs tuu piârri vuäzzlaž siirdčââtt Lääʹddjânnma
EU-jânnmest, Etv-jânnmest,
Sveiʹccjânnmest leʹbe Jõnn-Britanniast,
vuäitak vuäǯǯad puõccihååid, päärnažlââʹzz
da päärnai dommhååid tuärjjõõzz.
Vuäitak vuäǯǯad tõid še tâʹl, jõs jiõk jiõčč jäälast
Lääʹddjânnmest leʹbe jälstak tääiʹben tåʹlǩ kõskkpoddsânji.

Koi-ne jânnmivuiʹm čuõlmmum sosiaalstaansuåppmõõžž
vuäiʹtte vaaikted še piârri vuäzzlai sosiaalstaaʹne.

Vuõlttuum tuâjjlai piârri vuäzzla pâʹšše takainalla
vueʹlǧǧemjânnam sosiaalstaanâst.

Siirdčõõttâm Lääʹddjânnma

Mättʼtõõđi
Jõs siirdčõõđak Lääʹddjânnma jeeʹres ko EU-jânnmest
tåʹlǩ mättʼtõõttâm diõtt, vuäitak vuäǯǯad Kela tuärjjõõzzid,
jõs määttääd plaanuum pešttmõš lij uuʹccmõsân 2 eeʹjj.
Jiõk vueiʹt kuuitâǥ vuäǯǯad pukid Kela tuärjjõõzzid,
ouddmiârkkân jälstemtuärjjõõzz leʹbe jeäʹnnveäʹǩǩvuõđ.

EU-jânnmin pueʹtti mättʼtõõđi
jie takainalla vuäǯǯ Kela tuärjjõõzzid.
Tuʹst vuäitt leeʹd vuõiggâdvuõtt Kela tuärjjõõzzid,
jõs mättʼtõõttmõõžž lââʹssen reâuǥak Lääʹddjânnmest.
Jiõk kuuitâǥ takainalla vueiʹt vuäǯǯad
mätt-tuärjjõõzz Lääʹddjânnmest.

Jõs siirdčõõđak Lääʹddjânnma mättʼtõõttâm diõtt,
tääʹrǩest Kelast, vuäitak-a vuäǯǯad mätt-tuärjjõõzz.

Koon rääʹjest vueʹljeeʹl vuäitak vuäǯǯad
Kela tuärjjõõzzid?
Vuäitak vuäǯǯad Kela tuärjjõõzzid takainalla
tõn peeiʹvest vueʹljeeʹl, ko siirdčõõđak Lääʹddjânnma.

Måtam tuärjjõõzzid määuʹset kuuitâǥ tåʹlǩ tõid,
kook lie jälstam Lääʹddjânnmest tiõttum ääiʹj
ouddâl tuärjjõõzz miõttmõõžž.
Näkam tuärjjõõzz lie ouddmiârkkân

• reâuǥteʹmesvuõttstaan vuâđđpeiʹvvteäʹǧǧ
• Kela jeältõõǥǥ
• pâʹjjel 16-ekksa lääʹmesvuõtt-tuärjjõs.

Måtam tuärjjõõzzid miõđeen Kela väldd lokku põõʹjid,
kuäʹss leäk leämmaž puõʒʒâlmååsktum  
jeeʹres EU-jânnmest, Etv-jânnmest, Sveiʹccjânnmest
leʹbe Jõnn-Britanniast.

Siirdčõõttâm Lääʹddjânnma

Ouddmiârkk: Lääʹddjânnma tuõjju
Rachel Õhttõõvvâmvaaʹldin reâugg
Lääʹddjânnmest lääʹdd põrggsest.
Son ääiǥai aalǥâst jälsted Lääʹddjânnmest
vuâlla 6 määnpââʹj,
di suʹst jeäʹla vuõiggâdvuõđ Kela tuärjjõõzzid
Lääʹddjânnmest jälstem vuâđald.

Reâuggmõõžž vuâđald Rachelist lie kuuitâǥ
tâʹlles tuâj alttummuž mâŋŋa
vuõiggâdvuõđ koid-ne Kela tuärjjõõzzid,
jõs tõi määin teâuddje.
Näkam tuärjjõõzz lie ouddmiârkkân puõccihååid
koʹrvvõõzz da puõʒʒâlmpeiʹvvteäʹǧǧ.

Mâʹŋŋlubust Rachel reâuggkõskkvuõđ
muuʹttet põõššjen.
Kõskkpoddsaž åårrmõš Lääʹddjânnmest
mottai põõšši jälstummšen.
Tõn mâŋŋa Rachelist lij vuõiggâdvuõtt
še tõid tuärjjõõzzid,
koid määuset tåʹlǩ Lääʹddjânnmest jälsteeʹjid.
Näkam tuärjjõõzz lie ouddmiârkkân jälstemtuärjjõs
da jeäʹnnveäʹǩǩvuõtt.

Siirdčõõttâm Lääʹddjânnma

Siirdčõõttâm Lääʹddjânnmest ålggjânnmid Siirdčõõttâm Lääʹddjânnmest ålggjânnmid

Jõs siirdčõõđak  
Lääʹddjânnmest  
ålggjânnmid
Jõs vuäǯǯääk koon-ne Kela tuärjjõõzz da siirdčõõđak
ålggjânnmid, iʹlmmet siirdčõõttmest Kelaaʹje.

Iʹlmmet še Kelaaʹje, jõs jieʹllmad mottai,
ko leäk ålggjânnmin.
Muuttâs vuäitt leeʹd ouddmiârkkân

• mättʼtõõttmõõžž alttummuš leʹbe jõskkmõš
• reâuggmõõžž alttummuš leʹbe jõskkmõš
• muuttâs piârkõskkvuõđinad,  

mâʹte rätkkjummuš pieʹllkueiʹmest  
leʹbe siirdčõõttmõš jälsted pieʹllkuõiʹmin.

Kõskkpoddsaž avi põõšši siirdčõõttmõš?
Vuõiggâdvuõttad Kela tuärjjõõzzid tuʹmmeet takainalla
tõn vuâđald, mõõn kuuʹǩǩ ääiǥak leeʹd ålggjânnmin.
Jõs ääiǥak leeʹd ålggjânnmin vuâlla 6 määnpââʹj,
tuʹst lij takainalla vuõiggâdvuõtt Kela mäʹhssem
jeältõõǥǥid, päärnažlâssa, jeäʹnnveäʹǩǩvuõʹtte
da päʹrnnpiârri jeeʹres tuärjjõõzzid.

Jõs siirdčõõđak ålggjânnmid põõššjen,
jiõk vueiʹt takainalla teänab vuäǯǯad Kela tuärjjõõzzid.
Siirdčõõttmõõžž ââʹnet põõššjen,
jõs tuu mieʹrren lij jälsted ålggjânnmin pâʹjjel 6 määnpââʹj.
Teʹl vuõiggâdvuõttad Kela tuärjjõõzzid takainalla poott
tâʹlles, ko siirdčõõđak meädda Lääʹddjânnmest.

6 määnpââʹj äiʹǧǧraaj vueiʹtet šiõttõõllâd,
jõs siirdčõõđak kõskkpoddsânji Lääʹddjânnmest
EU-jânnma, Etv-jânnma, Sveiʹccjânnma
leʹbe Jõnn-Britannian.

Ouddmiârkkân mättʼtõõttjin da tuâjjuʹvddi vuõltteem
tuâjjlain vuäitt še leeʹd vuõiggâdvuõtt Kela tuärjjõõzzid,
håʹt sij leʹčče ålggjânnmin pâʹjjel 6 määnpââʹj.

Ko siirdčõõđak jeeʹres jânnma, seʹlvvet,
vuäitak-a vuäǯǯad tuärjjõõzzid ođđ jälstemjânnmastad.

Vueʹss eeʹjjest ålggjânnmin
Jõs jälstak ålggjânnmin mieʹrrkõõski pâʹjjel peäʹl eeʹjjest,
tuʹst ij takainalla leäkku vuõiggâdvuõtt Kela tuärjjõõzzid.
Äiʹǧǧraaj vueiʹtet šiõttõõllâd, jõs jälstak vueʹzz eeʹjjest
koon-ne EU-jânnmest, Etv-jânnmest, Sveiʹccjânnmest
leʹbe Jõnn-Britanniast.

Reâuǥast ålggjânnmin
Reâuggmõš EU-jânnmest, Etv-jânnmest,
Sveiʹccjânnmest leʹbe Jõnn-Britanniast
Jõs mõõnak tuõjju täid jânnmid,
juʹn vuäʹnkõs reâuggmõš vaaikat nuʹtt,
što tuʹst ij teänab leäkku vuõiggâdvuõtt Kela tuärjjõõzzid.

Vuäitak kuuitâǥ vuäǯǯad tuärjjõõzz tõn jânnmest,  
koʹst reâuǥak. 
Vuäitak vuäǯǯad tuärjjõõzz,  
håʹt jiõk jälsteʹče tõn jânnmest, koʹst reâuǥak.

Raajjtuâjjla
Raajjtuâjjlaž lij ooumaž,
kååʹtt mäcc mieʹrrkõõski juõʹǩǩ peeiʹv
leʹbe uuʹccmõsân õõut vuâra neäʹttlest
põõšši jälstemjânnmasas.

Jõs reâuǥak raajjtuâjjliʹžžen
nuuʹbb EU-jânnmest leʹbe Etv-jânnmest,
tuʹst lij vuõiggâdvuõtt reâuggamjânnmad tuärjjõõzzid.
Tuärjjõõzz vuäǯǯma ij vaaikât tõt, koon jânnmest jälstak.

Vuõlttuum tuâjjla
Vuõlttuum tuâjjla lie oummu,
koid lääʹdd tuâjjuʹvddi lij vuõlttääm tuõjju ålggjânnmid.

Siirdčõõđak jeeʹres ko EU-jânnma, Etv-jânnma,
Sveiʹccjânnma leʹbe Jõnn-Britanniaaʹje
Jõs tuâjjuʹvddjad vuõlttad tuu tuõjju täid jânnmid,
tuʹst lij takainalla vuõiggâdvuõtt Kela tuärjjõõzzid.

Tuâjjuʹvddjad âlgg ooccâd tuʹnne
Jeältõkstaankõõskõõzzâst A1-tuõđštõõzz.
Tõin čuäʹjtak nuuʹbb jânnmest,
što tuâjjuʹvddjad mähss sosiaalstaanmääusaid
Lääʹddjânnma.

Lââʹssteâđaid tuõđštõõzz ooccmest vuäǯǯak
Jeältõkstaankõõskõõzzâst (Eläketurvakeskus, lääddas):
www.etk.fi

Siirdčõõđak jânnma,
koin Lääʹddjânnmest lij sosiaalstaansuåppmõš
Jõs tuâjjuʹvddjad vuõlttad tuu
tuõjju sosiaalstaansuåppmõšjânnma,
tuʹst lij takainalla õinn vuõiggâdvuõtt Kela tuärjjõõzzid.
Tuâjjmeärrõs vuäitt teʹl peʹštted še pâʹjjel 6 määnpââʹj.

Tuu tuâjjuʹvddjad âlgg ooccâd tuʹnne
Jeältõkstaankõõskõõzzâst vuõlttuum tuâjjla tuõđštõõzz.
Tuõđštõõzz vuâđald Kela tuʹtǩǩad,
vueiʹtet-a tuʹnne õinn mäʹhssed tuärjjõõzzid.

Siirdčõõđak jeeʹres åʹrnn
Jõs tuâjjuʹvddjad vuõlttad tuu tuõjju vuâlla 6 määnpââʹj
ääiǥas jeeʹres ko EU-jânnma, Etv-jânnma, Sveiʹccjânnma,
Jõnn-Britanniaaʹje leʹbe sosiaalstaansuåppmõšjânnma,
tuʹst lij õinn vuõiggâdvuõtt Kela tuärjjõõzzid.

Jõs tuâjjuʹvddjad vuõlttad tuu tuõjju
pâʹjjel 6 määnpââʹj ääiǥas,
iʹlmmet õhttsânji tuâjjuʹvddjinad
ålggjânnam tuâjast Kelaaʹje.
Iʹlmmtõõzz âlgg tuejjeed mââimõõzzâst,
ko leäk mäʹccmen Lääʹddjânnma.

Siirdčõõttâm Lääʹddjânnmest ålggjânnmid Siirdčõõttâm Lääʹddjânnmest ålggjânnmid 

Jeärraz  ko tuâjjla
Piârri vuäzzla
Jõs siirdčõõđak ålggjânnmid tuu piârri vuäzzla mieʹldd
da ääiǥak jälsted ålggjânnmin jäänmõsân 6 määnpââʹj,
tuʹst lij takainalla vuõiggâdvuõtt Kela tuärjjõõzzid.

Jõs siirdčõõđak ouddmiârkkân mättʼtõõđi,
vuõlttuum tuâjjla, riikk veeʹrjest reâuggai leʹbe
oouʹdeemõhttsažtuâj tuejjeei oummu piârri vuäzzliʹžžen,
vuäitak vuäǯǯak Kelast tuärjjõõzzid,
håʹt jälsteʹčiǩ ålggjânnmin pâʹjjel 6 määnpââʹj.

Tuʹst feʹrttai iʹlmmted ålggjânnmin
jälstummuž pirr Kelaaʹje.
Iʹlmmet Kelaaʹje še, jõs jeälstak da reâuǥak EU-jânnmest.
Tõt vuäitt vaaikted tuu Kelast vuäǯǯam tuärjjõõzzid.

Mättʼtõõđi da tuʹtǩǩeei
Tuʹst lij vuõiggâdvuõtt Kela tuärjjõõzzid,
håʹt mättʼtõõđčiǩ ålggjânnmin pâʹjjel 6 määnpââʹj.

Jõs mättʼtõõđak tiuddtuʹtǩǩõõzz ålggjânnmest,
ooʒʒ mättjemtuärjjõõzz ålggjânnam määttaid.

Jõs leäk serddmättʼtõõttjen älggjânnmest,
tueʹjjed mättjemtuärjjõõzz ålggjânnam määttaid.

Jõs jiõk vuäǯǯ Kelast mätt-tieʹǧǧ,
iʹlmmet ålggjânnam määttain Kelaaʹje.

Jõs reâuǥak jiânnai määttääd paaldâst,
jiõk vieʹltǩani vuäǯǯ Kela tuärjjõõzzid.
Nääiʹt lij jeäʹrben teʹl, jõs åårääk EU-jânnmest.

Muuʹšt iʹlmmted Kelaaʹje reâuǥast,
koon reâuǥak nuuʹbb EU-jânnmest.
Vääʹld seeʹlv še reâuggamjânnmad sosiaalstaan määinain.

Jeältõõǥǥi mäʹhssem ålggjânnmid
Jõs vuäǯǯak jeältõõǥǥ da
siirdčõõđak põõššjen ålggjânnmid,
Kela mähss tuʹnne narodjeältõõǥǥ
da piârjeältõõǥǥ jäänmõsân eeʹjj ääiʹj siirdčõõttmest.

EU-jânnmid, Etv-jânnmid, Sveiʹccjânnma, Jõnn-Britanniaaʹje
leʹbe sosiaalstaansuåppmõšjânnmid siirdčõõttjid
Kela mähss jeältõõǥǥ kuuitâǥ takainalla kuuʹǩǩab ääiʹj.

Reâuggpââʹstʼteʹmesvuõttjeältõõǥǥ määuʹset
tåʹlǩ EU-jânnmid, Etv-jânnmid da Sveiʹccjânnma.
Jõs vuäǯǯak reâuggpââʹstʼteʹmesvuõttjeältõõǥǥ
da ääiǥak siirdčõõttâd jeeʹres päikka,
vääʹld ooudbeäʹlnn siirdčõõttmõõžž õhttvuõđ Kelaaʹje.
Kela seʹlvvad, lij-a tuʹst vuõiggâdvuõtt jeältõʹǩǩe.

Staanjeältõõǥǥ jeät mahssu,
jõs siirdčõõđak põõššjen ålggjânnmid.

Lââʹssteâđ tuâjj-jeältõõǥǥi nårrjummšest
da mäʹhssmest ålggjânnmid (lääddas):
www.työeläke.fi 

Siirdčõõttâm Lääʹddjânnmest ålggjânnmid Siirdčõõttâm Lääʹddjânnmest ålggjânnmid

Ouddmiârkk: Õhttõõvvâmvaaʹldid
mättʼtõõttâd
Heʹlssen universiteeʹttest mättʼtõõtti Väʹsǩǩ
vuâlgg serddmättʼtõõttjen Õhttõõvvâmvaaʹldid
9 määnpââjas.
Ko Väʹsǩǩ lij mättʼtõõtti,
suʹst lij vuõiggâdvuõtt Kela tuärjjõõzzid.
Väʹlddtåimmsaž mättʼtõõtti vuäitt vuäǯǯad
Kela tuärjjõõzzid še pâʹjjel 6 määnpââʹj
ålggjânnmest mättʼtõõttmõõžž ääiʹj.

Ouddmiârkk: Saujj-Afriʹǩǩe tuõjju
Eʹll serdd 5 määnpââjas tuõjju Saujj-Afriʹǩǩe.
Suu piâr serdd mieʹldd.
Eeʹllest da suu piârrjest seill
vuõiggâdvuõtt Kela tuärjjõõzzid,
ko åårummuš ålggjânnmest peštt vuâlla 6 määnpââʹj. 
Seeʹst lij vuõiggâdvuõtt Kela tuärjjõõzzid,
koid vueiʹtet mäʹhssed ålggjânnma.
Ålggjânnma jie määuʹs ouddmiârkkân
takai jälstemtuärjjõõzz leʹbe
päärnai dommhååid tuärjjõõzz.

Jõs Eeʹll piâr siirdčõõđče põõššjen Saujj-Afriʹǩǩe,
sij vuõiggâdvuõtt Lääʹddjânnam sosiaalstaaʹne
puuđče siirdčõõttâmpoʹdde.

Euroopplaž puõccihåiddkortt
Vuäitak tiʹllʼjed Kelast euroopplaž puõccihåiddkoort.
Kortt lij määustem.
Ko tuʹst lij kortt, vuäǯǯak hååid kroota puâccjummša
EU-jânnmest, Etv-jânnmest, Sveiʹccjânnmest
da Jõnn-Britanniast seämma hõõʹddin ko pääiklaž oummu.

Vuäitak tiʹllʼjed koort neeʹttest 
www.kela.fi/omakela

Neeʹttest vuäitak tiʹllʼjed koort tuu päärnže še.

Vuäitak še tiʹllʼjed koort kääzzkõsnââmrest
020 692 204.

Siirdčõõttâm Lääʹddjânnmest ålggjânnmid Siirdčõõttâm Lääʹddjânnmest ålggjânnmid

22 23

http://www.kela.fi/omakela


Siirdčõõttâmiʹlmmtõs  
da tuärjjõõzzi ooccmõš
Iʹlmmet siirdčõõttmest
Iʹlmmet Kelaaʹje, jõs

• leäk siirdčõõttâm Lääʹddjânnma da ooʒʒak Kelast tuärjjõõzz
• siirdčõõđak kõskkpoddsânji leʹbe põõššjen ålggjânnmid  

da vuäǯǯak Kelast tuärjjõõzz
• määccak Lääʹddjânnma ålggjânnmest jälstummuž mâŋŋa  

da leäk ääiʹjben vuäǯǯam Kelast tuärjjõõzz.

Muuʹšt iʹlmmted siirdčõõttmest Digi- da narodteâttkonttra
še (Digi- ja väestötietovirasto).

Ko siirdčõõđak Lääʹddjânnma,
iʹlmmet siirdčõõttmest še vuâlggjânnmad veʹrǧǧniiʹǩǩid.

Ooʒʒ Kela tuärjjõõzzid
Iʹlmmet siirdčõõttmest da ooʒʒ Kela tuärjjõõzzid neeʹttest:
www.kela.fi/neettest

Taaʹrǩest ooccmõõžžâst,
mõõk meâlddõõzz tõʹst âʹlǧǧe leeʹd.
Meâlddõõzzid vuäitt vuõltteed še neeʹttest.

Vuäitak ooccâd tuärjjõõzzid še lomaakkin,
koon vuäǯǯak Kela konttrin leʹbe neʹttseeidain:
www.kela.fi/lomaakk

Kela pååʹštaddrõs lij
Kela
PL 10
00056 KELA

Vuäitak håiddad miâlggâd puk Kela-aaʹššääd teʹlfoonâst še.
Kela kääzzkâstt lääʹddǩiõʹlle, ruõccǩiõʹlle da eŋgglõsǩiõʹlle.

Vuäǯǯak Kelast tuʹmmstõõǥǥ
Jõs vuäǯǯak leʹbe leäk ooccâm Kelast tuärjjõõzz,
vuäǯǯak päikksad tuʹmmstõõǥǥ.
Tuʹmmstõõǥǥâst iʹlmmtet tuärjjõõzz meäʹr,
vuâđ da mäʹhssempeeiʹv.
Vuäǯǯak tuʹmmstõõǥǥ teʹl še,
jõs tuʹnne ij leäkku miõttum tuärjjõs.

Jõs tuʹst ij leäkku teänab vuõiggâdvuõtt Kela tuärjjõõzzid,
jiõk vueiʹt ââʹnned euroopplaž puõccihåiddkoort.

Lââʹssteâđ
Kela meeraikõskksaž aaʹšši kõõskõs oudd teâđ 
Lääʹddjânnma leʹbe ålggjânnmid siirdčõõttmest 
(lääddas):
www.kela.fi/kv-keskus

Teâđ tiõrvâsvuõttkääzzkõõzzi ââʹnnem pirr
Lääʹddjânnmest da ålggjânnmin vuäǯǯak
neeʹttest da neʹttpååʹštin:
www.eu-terveydenhoito.fi
yhteyspiste@kela.fi

Teâđ Kela tuärjjõõzzi pirr jeeʹres ǩiõlivuiʹm:
www.kela.fi/muut-kielet

Iʹlmmet, jõs vuâkkad mottai
Jõs jieʹllmad mottai,
tõt vuäitt vaaikted tuu Kelast vuäǯǯam tuärjjõõzzid.
Muuttâs vuäitt kuõskkâd ouddmiârkkân jälstummuž,
puåttjid, reâuggmõõžž leʹbe piârri.

Muuʹšt iʹlmmted muttsin Kelaaʹje.
Vuäitak tuejjeed tõn neeʹttest, teʹlfoonâst leʹbe konttrest.

Tuu vasttõõzzâst lij peäʹlstad ainsmâʹtted,  
što Kelast teâđ lie vuõiʹǧǧest. 
Teʹl tuärjjõõzz määuʹset tuʹnne vuõigg meäʹr. 

Jõs tuʹmmstõõǥǥâst lij vââʹǩǩ
Jõs Kela tuʹmmstõk lij tuu miõlâst puästtad,
vuäitak ooccâd tuʹmmstõʹǩǩe muttâz.

Vuäǯǯak tuʹmmstõk-ǩeeʹrj mieʹldd vuäʹppõõzzid tõʹst,
mäʹhtt muttâz ooʒʒât.

Jõs tuʹst lie kõõččmõõžž,  
vääʹld vuõššân õhttvuõđ Kelaaʹje.

Neeʹttest vuäitak
• ooccâd tuärjjõõzzid
• vuõltteed meâlddõõzzid
• taaʹrǩsted ooccmõõžžad vueʹjj
• vuõltteed saaǥǥid
• iʹlmmted muttsin
• looppted tuärjjõõzz.

Nääiʹt Kela kääzzkâstt
Teʹlfoonâst
Nuõrttsääʹmǩiõllsaž 
teʹlfonkääzzkõs
Äävai vu–pi čiâss 9–11. 
020 634 4795

Vuäitak kueʹđđed 
õhttvuõttväʹlddemraukkmõõžž 
neʹttpååʹštin:  
saame@kela.fi

Jeeʹres kääzzkõsnââmar
Äävai vu–pi čiâss 9–16.
Jälstummuš 020 692 210
Jeältõõǥǥ 020 692 202
Säursmâttmõš da 
lääʹmesvuõtt- 
tuärjjõõzz 020 692 205
Meeraikõskksa vueʹjj  
(vu–pi čiâss 10–15) 020 634 0200
Mättʼtõõttmõš da  
veäʹrǧǧõõlǥtõs 020 692 209
Peʹrrjummuš 020 634 4940
Puõccmõš da koort 020 692 204
Piʹrǧǧeemtuärjjõs 020 692 207
Reâuǥteʹmesvuõtt 020 692 210
Puärrazvuõtt 020 692 206

Såittmõš da vuâr vuârddmõš
mäʹhsse tuu teʹlfoonõhttâm 
hâʹddliist mieʹldd.
Looǥǥ lââʹzz:  
www.kela.fi/telfoonast

Neeʹttest
Looǥǥ Kela tuärjjõõzzi pirr 
sääʹmǩiõʹlle: 
www.kela.fi/nuorttsaamkioll

Laʹsǩǩe tuärjjõõzz meäʹr: 
www.kela.fi/laskurit

Äʹššed neeʹttest: 
www.kela.fi/neettest

Ǩeeʹrjtõõđ sizz
neʹttkääzzkõõzzid
MuuKela (OmaKela) sizz 
da äiʹǧǧvaʹrrjummša âlgg 
ǩeeʹrjtõõttâd sizz.
Taarbšak baŋkktiõttid
leʹbe mobiilstaanõõǥǥ.

Veäʹǩǩ äššummša
Ougglõskääzzkõõzzâst vuäǯǯak
persoonlaž vuäʹpstummuž
da ohjjummuž: 
www.kela.fi/ouggloskaazzkos 
 
Vuäitak uʹvdded nuuʹbb ooumže
lååʹv håiddad Kela-aaʹššääd:
www.kela.fi/aassi-haiddmos-
nuubb-oummu-pealest

Kääzzkõspääiʹǩest
Taaʹrǩest addrõõzzid da 
äävaiåårramaaiʹjid: 
www.kela.fi/konttrest

Kela nuõrttsääʹmǩiõʹlle
Nuõrttsääʹmǩiõllsa neʹttseeid:
www.kela.fi/nuorttsaamkioll

Nuõrttsääʹmǩiõllsa brosyyr:
Jeältõõǥǥ da jeeʹres jeältõkvuäǯǯai tuärjjõõzz
Mättʼtõõđi da veäʹrǧǧõõlǥtõs
Piʹrǧǧeemtuärjjõs
Puõccmõš da lääʹmesvuõtt-tuärjjõõzz 
Päʹrnnpiârri
Reâuǥteʹmesvuõtt
Säursmâttmõš
Takai jälstemtuärjjõs
Ålggjânnmin Lääʹddjânnma leʹbe  
Lääʹddjânnmest ålggjânnmid

Nuõrttsääʹmǩiõllsaž brosyyrid vuäitt priʹnttjed  
neeʹttest addrõõzzâst:
www.kela.fi/brosyyr

